
Annotatsiya. Mazkur tezisda boshqaruv hisobi va hisob siyosatining korxona faoliyatidagi roli 

yoritilgan. Boshqaruv hisobi korxonaning ichki ehtiyojlarini qondirish, resurslardan samarali 

foydalanish, rentabellikni aniqlash hamda faoliyatni nazorat qilishda muhim vosita bo‘lib xizmat qiladi. 

Ushbu tizimning samarali ishlashi esa to‘g‘ri tanlangan hisob siyosatiga bog‘liq. Hisob siyosati orqali 

korxonaning moliyaviy ko‘rsatkichlari, xarajatlar, mahsulot tannarxi va foyda aniq hisoblab chiqiladi. 

Kalit soʻzlar: boshqaruv hisobi, xarajatlarni rejalashtirish, korxona strategiyasi, hisob siyosati, 

resurslar, tannarxni hisoblash, xarajatlarni boshqarish. 

 

KIRISH 

Boshqaruv hisobi korxonada ichki qarorlar qabul qilish, resurslardan foydalanish, 

rentabellikni aniqlash va faoliyatni nazorat qilishda muhim rol o‘ynaydi. Bu hisobning 

asosiy omillaridan biri — bu hisob siyosatidir. U orqali korxonaning iqtisodiy faoliyati 

aniq va tartibli yuritiladi. Hisob siyosati buxgalteriya hisobining ichki me'yorlarini 

belgilaydi va boshqaruv hisobining aniq, ishonchli va o‘z vaqtida ma'lumot berishini 

ta'minlaydi. 

Hisob siyosati — bu korxonaning hisobot yuritishdagi usullarini, baholash tartibini 

va moliyaviy ko‘rsatkichlarni shakllantirish qoidalarini belgilovchi tizimdir. Boshqaruv 

hisobida esa bu siyosat korxona ichki ehtiyojlari asosida tuziladi, ya’ni rahbariyat uchun 

tahliliy, tezkor va strategik ma’lumotlar tayyorlanadi. 

1-jadval 

Hisob siyosati boshqaruv hisobining quyidagi vazifalari 

Hisob siyosati boshqaruv hisobining quyidagi vazifalarini bajarishga 

xizmat qiladi: 

Tashkiliy jihatdan boshqaruv hisobining 

shakli va metodologiyasini aniqlash; 

Xarajatlarni rejalashtirish, nazorat qilish 

va tahlil qilish asoslarini yaratish; 

Bo‘linmalar faoliyatini tahlil qilish va 

baholash; 

Resurslardan foydalanish 

samaradorligini oshirish; 

Moliyaviy va ishlab chiqarish 

byudjetlarini tuzish. 

Korxona strategiyasini qo‘llab-

quvvatlovchi axborot bazasini 

shakllantirish. 

To‘g‘ri tanlangan hisob siyosati yordamida mahsulot tannarxi, bo‘linmalar 

samaradorligi, xarajatlar rentabelligi va foyda tahlil qilinadi. Bu esa rahbarlarga samarali 

qarorlar qabul qilish imkonini beradi. Hisob siyosatida ishlab chiqilgan usullar asosida 

xarajatlar normativ asosda rejalashtiriladi, byudjetlar tuziladi va sarf-harajatlar ustidan 

doimiy nazorat o‘rnatiladi. Bu orqali isrofgarchilik oldi olinadi. Hisob siyosati korxonada 

ichki moliyaviy nazoratni kuchaytiradi. Har bir bo‘lim o‘z faoliyati bo‘yicha hisobot 

beradi, reja va amaliy natijalar taqqoslanadi, og‘ishlar aniqlanadi va tahlil qilinadi.Bozor 

sharoitida tez-tez o‘zgarib turuvchi vaziyatlarga moslashish uchun hisob siyosati 

korxonani tayyorlaydi. Yil davomida zarur bo‘lsa, bu siyosat qayta ko‘rib chiqiladi va 

moslashtiriladi. Bozor iqtisodiyoti sharoitida hisob siyosati statik hujjat emas — u yil 

davomida korxona ehtiyojlariga yoki tashqi muhitdagi o‘zgarishlarga qarab qayta ko‘rib 

chiqilishi mumkin. Bu esa korxonani o‘zgaruvchan sharoitlarga tayyorlaydi. 

2-jadval 

Boshqaruv hisobida hisob siyosatining asosiy yo‘nalishlari 

Yo‘nalish Tavsif Natija 

Xarajatlarni hisobga 

olish usuli 

To‘g‘ridan-to‘g‘ri va bilvosita 

xarajatlarni aniqlash 

Mahsulot tannarxi aniqligi 

oshadi 

Byudjetlashtirish 
Rejalashtirish va byudjetlar 

tuzish tartibi 

Resurslar samarali 

taqsimlanadi 

Ichki nazorat tizimi 
Hisob, hisobot, taqqoslash va 

audit mexanizmlari 

Xatolik va yo‘qotishlar 

kamayadi 

Qaror qabul qilishga 

xizmat qiluvchi tahlil 

Foyda, zarar, rentabellik 

tahlili 

Strategik qarorlar 

asoslanadi 

Hisobotlarning tuzilishi 

va vaqti 

Qanday ko‘rinishda va 

qanchalik tez taqdim etilishi 

Rahbariyat tezkor 

ma'lumot oladi 

XULOSA 

Boshqaruv hisobi korxonada samarali qarorlar qabul qilish va ichki nazoratni tashkil 

etishda muhim ahamiyatga ega. Hisob siyosati esa bu jarayonni tartibga soluvchi asosiy 

vosita bo‘lib, resurslardan oqilona foydalanish, xarajatlarni nazorat qilish va moliyaviy 

natijalarni aniq tahlil qilish imkonini beradi. To‘g‘ri ishlab chiqilgan hisob siyosati orqali 

korxona raqobatbardosh bo‘lib, bozor sharoitlariga moslasha oladi. 

